
LITTERAE APOSTOLICAE
MOTU PROPRIO DATAE

DE ALIQUIBUS MUTATIONIBUSIN NORMI S
DE ELECTIONE ROMANI PONTIFICIS

BENEDICTUS XVI

Constitutione apostolica Univers Dominici _aregis, die XXII Februarii anno MCMXCVI promulgatat,
Venerabilis Decessor Noster oannes Paulus |1, nonnullas immutationes induxit in normas canonicas servandas
pro electione Romani Pontificis a Paulo VI, felicis recordationis, statutas’.

In numero septuagesimo quinto memoratae Constitutionis statutum est ut exhaustis incassum omnibus
suffragationibus, iuxta normas statutas peractis, in quibus ad validam electionem Romani Pontificis duae ex
tribus partes suffragiorum omnium praesentium requiruntur, Cardinalis Camerarius Cardinales electores consulat
de modo procedendi, atque agetur prout eorum maior absoluta pars decreverit, servata tamen ratione ut electio
valida evadat aut maiore absoluta parte suffragiorum aut duo nomina tantum suffragando, quae in superiore
scrutinio maiorem suffragiorum partem obtinuerunt, dum hoc quoque in casu sola maior absoluta pars
requirebatur.

Post promulgatam vero laudatam Constitutionem, haud paucae petitiones, auctoritate insignes, ad loannem
Paulum 11 pervenerunt, sollicitantes ut norma traditione sancita restitueretur, secundum gquam Romanus Pontifex
valide electus non haberetur nisi duas ex tribus partes suffragiorum Cardinalium electorum praesentium
obtinuisset.

Nos igitur, quaestione attente perpensa, statuimus ac decernimus ut, abrogatis normis quae in numero
septuagesimo quinto Constitutionis Apostolicae Universi Dominici gregis loannis Pauli |1 praescribuntur, hae
substituantur normae quae sequuntur:

Si scrutinia de quibus in numeris septuagesimo secundo, tertio et quarto memoratae Consgtitutionis incassum
reciderint, habeatur unus dies orationi, reflexioni et dialogo dicatus; in subsequentibus vero suffragationibus,
servato ordine in numero septuagesimo quarto eiusdem Constitutionis statuto, vocem passivam habebunt
tantummodo duo Cardinales qui in superiore scrutinio maiorem numerum suffragiorum obtinuerunt, nec
recedatur a ratione ut etiam in his suffragationibus maioritas qualificata suffragiorum Cardinalium praesentium
ad validitatem electionis requiratur. In his autem suffragationibus, duo Cardinales qui vocem passivam habent,
voce activa carent.

Hoc documentum cum in L’Osservatore Romano evulgabitur statim vigere incipiet. Haec decernimus et
statuimus, contrariis quibusvis non obstantibus.

Datum Romae, apud Sanctum Petrum, die XI mensis lunii, anno MMV 1, Pontificatus nostri tertio.
BENEDICTUS PP. XVI

Copyright © Libreria Editrice Vaticana


http://www.vatican.va/holy_father/john_paul_ii/apost_constitutions/documents/hf_jp-ii_apc_22021996_universi-dominici-gregis_lt.html
http://www.vatican.va/holy_father/benedict_xvi/motu_proprio/documents/hf_ben-xvi_motu-proprio_20070611_de-electione_lt.html#1#1
http://www.vatican.va/holy_father/benedict_xvi/motu_proprio/documents/hf_ben-xvi_motu-proprio_20070611_de-electione_lt.html#2#2
http://www.vatican.va/holy_father/john_paul_ii/apost_constitutions/documents/hf_jp-ii_apc_22021996_universi-dominici-gregis_lt.html
http://www.vatican.va/holy_father/john_paul_ii/apost_constitutions/documents/hf_jp-ii_apc_22021996_universi-dominici-gregis_lt.html
http://www.vatican.va/holy_father/paul_vi/apost_constitutions/documents/hf_p-vi_apc_19751001_romano-pontifici-eligendo_lt.html

